
tase-Afrika, lokufaka ekhatsi luphiko lwesishayamtsetfo se-AU, Iphalamende Yelubumbano 

Lwemave ase-Afrika (i-PAP) kanye Nenkhundla Yephalamende Letfutfukisa Tigodzi 

LetingaseNingizimu ne-Afrika (i-SADC PF). Njengencenye yemigubho yeLusuku Lwe-Afrika, 

Iphalamende iyahlangana ngalolusuku ibambe tinkhulumomphikiswano ngetindzaba 

letiphatselene netenhlalo, temnotfo kanye netinsayeya tembusave tase-Afrika. 

Lapha ekhaya, Lusuku Lwase-Afrika lunika bantfu baseNingizimu Afrika litfuba lekuhlangana 

futsi kanye nekuphindze batinikela ekwesekeleni tingenelelo tahulumende kutfutfukisa 

–Afrika kutsi ibencono kanye nemhlaba loncono. Kukhunjulwa kweLusuku Lwe-Afrika 

kugcamisa ligalelo lendzima ledlalwe yiNingizimu Afrika kanye nekutimbandzakanya kwayo 

ku-ajenda yalelivekati. 

UTSI BEWATI NJE?

•	 Lusuku Lwe-Afrika lutsatfwa njengeliholidi lesive emaveni lasitfupha (6):  

eGhana, eMali, eNamibia, eZambia, eLusutfu naseZimbabwe. 

•	 I-AU yakhiwa ngemalunga emibuso lange-55, emva kwekutsi iNingizumu Sudan 

ijoyine nga-2011.

•	 IMorocco iphindze yajoyina futsi i-AU nga-2017, ngemuva kwekuphuma ku-OAU 

eminyakeni lenge-33 leyengca.

•	 I-AU inenhlokohhovisi layo e-Addis Ababa, naseTopiya kodvwa luphiko lwayo 

lwesishayamtsetfo, Iphalamende Yelubumbano Lwemave ase-Afrika,  

luseMidrand, eNingizimu Afrika.

Kute utfole lwatiso lolungetiwe lolumayelana netinsita letiniketwa yiPhalamende, tintsa: 

Lihhovisi Lemfundvo Yemmango ku: 021 403 2911 nome ngencwadzigezi ku: info@

parliament.gov.za

Kute ubhukele kuvakashela ePhalamende ukhonjiswe konkhe, tsintsa:

Lihhovisi Letemfundvo Yemmango - Tekuvakasha

Lucingo: (021) 403 2266 

Ifeksi: (021) 403 3817

Incwadzigezi: tours@parliament.gov.za 

Afrika 
Lusuku Lwe-



LUyINI LUSUkU LWE-AfrIkA?

Lusuku lwe-Afrika kugujwa kwamnyaka wonkhe kwekusungulwa kweNhlangano 

Yelubumbano Lwe-Afrika (i-OAU) leyasungulwa mhla tinge-25 Inkhwekhweti 1963. Ngalolusuku 

loluyinchophamlandvo, emave ase-Afrika langemashumi lamatsatfu nakubili (32) abamba 

umhlangano e-Addis Ababa, eTopiya akha lenhlangano. Lamuhla Lusuku Lwe-Afrika lugujwa 

emaveni lahlukahlukene alelivekati lase-Afrika, kanye nasemhlabeni jikelele. 

Lusuku lapho bunye be-Afrika, umlandvo wekwabelana nekufanana kukhonjiswa kutigcabha 

ngako. Lusuku Lwe-Afrika luyinkhundla yekwatisa loko lelivekati leliphumelele kukwenta kanye 

nekwatisa emasiko nemagugu ase-Afrika. 

LUSUkU LWE-AfrIkA NELUBUmBANo LWE-AfrIkA

Kusungulwa kwaleNhlangano yeLubumbano lwe-Afrika kwaholela ekwakhekeni kweLubumbano 

lwe-Afrika (i-AU) nga-2002.

Kuntjintjwa kwe-OAU kutsi ibe yi-AU kwagcugcutelwa sifiso sekwenta nekusheshisa indlela 

yekuhlanganisa kulelivekati kanye nekwenta kutsi i-Afrika idlale indzima yayo lengiyo kumnotfo 

wemave emhlaba, kodvwa ibe ilungisa tinkinga tayo nenhlalomnotfo kanye netembangave.

Lubumbano Lwe-Afrika ngumtimba 

walelivekati lohlose kuyisa ema-Afrika 

enjongweni yinye yelubumbano. 

Njengencenye yemsebenti wayo 

longumgogodla, i-AU iphindze futsi 

itimbandzakanye emitameni yekugcina 

kuthula, kulamula nekusita kutelukhetfo, 

emkhatsini waletinye tintfo.

Simo sekubumbana sigcizelelwa ngalokugcamile ngisho nakuMjeka we-AU, lonesicubulo lesitsi: 

“I-Afrika lebumbene nalecinile”. Kwengeta kuloku, lombala loluhlata satjani kulomjeka 

ukhombisa litsemba lase-Afrika kanye nekushisekela lubumbano. 

UmJEkA WANyALo WELUBUmBANo LWE-AfrIkA

Lusuku lwe-Afrika-ke lusetjentiswa njengesikhatsi sekucabanga ngetinsayeya i-Afrika 

lesasebukene nato kanye naloko lokuhle leseyikuzuzile. Letinsayeya i-AU itibonile ngalokwanele, 

kungaleso sizatfu-ke kutsi kubese kusungulwa Budlelwane Lobusha Bekutfutfukisa i-Afrika 

(i-NEPAD). Lomtimba kuhloswe ngawo kulungisa intfutfuko yase-Afrika ngekugcugcutela 

intsandvo yelinyenti, emalungelo eluntfu, kutilandza, kungafihli kanye nekubusa 

ngekutimbandzakanya.

Lokunye lokusandza kuzuzwa lokubalulekile kulelivekati kusayinelwa kweNdzawo yelivekati 

lase-Afrika yekuhweba Lokukhululekile (i-ACfTA), lokusivumelwane lesikhulukati sekuhweba 

ngekukhululeka kusukela kwasungulwa Inhlangano Yemhlaba Yekuhweba. Baholi base-Afrika 

basayina Sivumelwane saseKigali lesimayelana nekusungulwa kwalesivumelwane sekuhweba 

lokwentiwa eMhlanganweni Welishumi Longakavami eMhlanganweni weLubumbano Lwe-Afrika 

e-Kigali, eRweanda mhla tinge-21 Indlovulenkhulu 2018. 

Inhloso kwenta kutsi kube nemakethe yinye yalelivekati yemikhicito netinsita, futsi nekuhamba 

ngekukhululeka kwebantfu labachuba temabhizinisi.

Kute kutsi leivekati libe nembononchanti munye, Lubumbano lwe-Afrika lwasungula 

inkhombandlela lebitwa ngekutsi yi-Agenda 2063, letawukhomba i-Afrika indlela 

yekuhlangana, kuphumelela nekuthula. 

LUgUJWA NJANI LUSUkU LWE-AfrIkA?

Kwenteka lolokulandzelako ngalelo langa:

•	 Kugcilwa etintfweni tase-Afrika, tebuciko, temisebenti yetandla, kugidza,  

 tinkondlo, umculo nefesheni.

•	 Tinkhulomomphikiswano letimayelana netindzaba letisematseni letitsintsa  

 lelivekati njengekutondza bachamuki 

•	 Imihlanganotikolwa nemibukiso

•	 Temidlalo njengemidlalo yelibhola letinyawo

 

LUSUkU LWE-AfrIkA NEPhALAmENDE yASErIPhABhLIkI 
yASENINgIzImU AfrIkA. 

Iphalamende yesekela i-AU kutihlongoto tayo kutingenelelo tekuthula lapho kunetincabano 

khona kulelivekati lonkhana. Ngekulandzela inchubomgomo yemave angephandle yalapha 

eRiphabhliki, Iphalamende yaseNingizimu Afrika ihlangana nemaphalamende alamanye emave 

lapho iNingizimu Afrika itimbandzakanye khona emitameni yayo yekugcina kuthula.

Iphalamende yaseRiphabhliki yaseNingizimu Afrika itimbandzakanya kutinhlangano letinengi 


